
Słowo tydźenja je z pjera Lubiny Hajdukoweje.

ZAHORJENY  

a)  euforiski, hnuty, ale tež: bolacy, chory
b)  hłuboke korjenje měć
c)  mudry, kubłany być

Prawa je wotmołwa a. 

Zahorjeny wužiwa so w dwěmaj woznamomaj. Jeli poćahuje so na čłowjeka rěka to, zo je wón euforiski a 
hnuty nad něčim, zo jeho něšto rozraduje. Jeli pak poćahuje so na organ ćěła woznamjenja to, zo je tón 
chory, zo w nim njedobre procesy wotběža, kotrež maja so hojić.

Takle móžeš to tež prajić:
woznam „euforiski“: 
fascinowany, wšón zbožowny, radostny, rozradowany
Mamy tež rjane prajidma, kotrež zasadźujemy w padźe, zo smy njesměrnje abo nadměru wo něčim 
zahorjeni:

– cyle z chěžki być (cyle zahorjeny być)
– z wjesołosću sej rady njewědźeć
– cyle štapjeny być

woznam „chory“:
bolacy, bolostny, schorjeny
 
Přikłady: 
woznam „euforiski“:
Dirigent bě wulce zahorjeny wo radźenym koncerće. (LHV)
Sym z wašimi dźěłowymi wuslědkami wjace hač spokojom, sym prosće zahorjeny wo tym, što sće wšo 
docpěli. (LHV)
woznam „chory“:
Ow ně, mam zahorjene slepe črjewo, dyrbja mje operować. (LHV)


